
1 Жалпы ережелер 

 

1.1 Осы нұсқаулық "Қ.И.Сәтбаев атындағы ҚазҰТЗУ" КЕАҚ (бұдан әрі 

- Университет) жатақханаларында тұру кезіндегі өрт қауіпсіздігінің негізгі 

талаптарын белгілейді және барлық қызметкерлер мен студенттердің 

орындауы үшін міндетті болып табылады. 

1.2 Университеттің әрбір қызметкері мен студенті, сондай-ақ 

жатақханада тұратын немесе келетін тұлға осы нұсқаулықтың талаптарын 

білуге және қатаң орындауға, өртке әкелуі мүмкін әрекеттерге жол бермеуге 

міндетті. 

1.3 Жатақханаға орналастырылатын барлық тұлғалар нұсқаманы тіркеу 

журналына қол қоя отырып, өрт қауіпсіздігі бойынша алғашқы, қайталама 

нұсқамалардан өтулері тиіс. Өртке қарсы нұсқамадан өтпеген тұлғалар 

жатақханаға орналастырылмайды. 

1.4 Өрт қауіпсіздігінің талаптарын бұзғаны үшін жауапкершілік 

ректордың бұйрығымен бекітілген тұлғаға артылады. 

 

2 Жатақхана үй-жайларын күтіп ұстау 

 

2.1 Үй-жайлар үнемі таза және жиналыстырулы күйде болуы керек. 

2.2 Өрт автоматикасының құралдары, өртке қарсы сумен жабдықтау 

жүйелері, алғашқы өрт сөндіру құралдары үнемі жарамды жұмыс күйінде 

тұруы тиіс. 

2.3 Электр жабдықтарына, алғашқы өрт сөндіру құралдарына бару 

жолдары, жатақханадағы эвакуациялық шығу есіктері бос болуы тиіс. 

2.4 Эвакуациялық шығу есіктері оңай ашылатын ілмекке жабылуы тиіс. 

2.5 Өрт болған жағдайда адамдарды эвакуациялаудың әрқабаттық 

жоспары жатақхана ғимаратының көзге түсетін жерлерінде ілінуі тиіс. 

Жатақхананың барлық бөлмелерінде: өрт қауіпсіздігі ережелері туралы 

қысқаша жадынама, өрт туындаған жағдайда адамдардың іс-әрекеттері туралы 

жадынама ілінуі тиіс. 

2.6 Жертөле, шатыр үй-жайларының есіктері, люктер құлыпқа жабылуы 

керек. Есіктерде, люктерде кілттердің сақталатын орны туралы ақпарат болуы 

керек. 

2.7 Ғимараттар мен үй-жайларда тыйым салынады: 

1) өрт сөндіру құралдарына, электр жабдықтарына кіреберістерді үйіп 

тастауға; 

2) жатақхана үй-жайында темекі шегуге және ашық отты қолдануға; 

3) желіге қосылған электр жылыту аспаптарын қараусыз қалдыруға; 

4) зақымдалған розеткаларды, тармақтағыш және жалғағыш қораптарды 

және басқа да электр орнату бұйымдарын пайдалануға; 

5) жылыту мақсатында стандартқа сай емес (қолдан жасалған) жылыту 

электр аспаптарын қолдануға; 

6) электр үтіктерді, электрплиткаларын, элетр шәйнектерін және басқа 

электр жылыту аспаптарын жылу қорғанысы, өрттің туындау қаупін 

болдырмайтын арнайы тұғырларсыз (қоректендіру негіздері, қыздыру 

дискілері) пайдалануға, егер дайындаушы-кәсіпорынның нұсқаулығында 

олардың болуы көзделген болса; 

7) зақымдалған немесе қорғаныш қасиетін жоғалтқан оқшаулағышы бар 

электр сымдары мен кабельдерді пайдалануға; 

8) бірнеше электр энергиясын тұтынушыларды бір электрмен 

жабдықтау көзіне қосуға; 

9) авариялық және басқа да уақытша жұмыстарды жүргізуге арналмаған 

уақытша электр сымдарын пайдалануға; 

10) электр шамдары мен шамдарды қағазбен, шүберекпен және басқа да 

жанғыш материалдармен орауға, сондай-ақ шамның конструкциясында 

көзделген қалпақшалары (шашыратқыштары) алынып тасталған шамдарды 

пайдалануға; 

11) электр шамдарының жанғыш конструкциялармен және жанғыш 

материалдармен жанасуына жол беруге; 

12) ажыратқыштарды, ашалы розеткаларды және т.б. киім ілу үшін 

пайдалануға, сондай-ақ электр сымдарын тұсқағаздармен, пленкамен және 

басқа да синтетикалық және жанғыш материалдармен желімдеуге; 

13) жатақхана аумағында от жағуға, қалдықтарды жағуға; 

14) жатақхана үй-жайларын өз бетінше қайта құруды, бастапқы 

бағыттарына өзгерту жүргізу. Үй-жайларды реконструкциялау, қайта 

жоспарлау, бастапқы бағыттарын өзгерту университеттің Инфрақұрылымды 

басқару департаментімен келісілуі тиіс; 

15) электр қалқанында (электр қалқандарында), электр қозғалтқыштары 

мен іске қосу аппаратурасында жанғыш (оның ішінде тез тұтанатын) заттар 

мен материалдарды орналастыруға (сақтауға); 

16) өндірістік учаскелерді, шеберханаларды ұйымдастыру үшін, сондай-

ақ өнімді, жабдықты, жиһазды және басқа да заттарды сақтау үшін 

шатырларды, техникалық қабаттарды, желдеткіш камераларды және 

жатақхананың басқа да техникалық үй-жайларын пайдалануға; 

17) жатақханалардың жертөлелерінде және жертөле қабаттарында 

шеберханалар, сондай-ақ өзге де шаруашылық үй-жайларды орналастыруға, 

егер дербес бөлек шығу есігі болмаса немесе олардан шығу жолы жалпы 

баспалдақ торларынан өртке қарсы тосқауылдармен оқшауланбаса. 

2.8 Қауіпсіз эвакуациялауды қамтамасыз ету үшін: 

1) ғимараттар мен үй-жайлардан шығуға кедергі келтіретін есіктерді 

қайта орналастыруға; 

2) баспалдақ алаңын немесе ортақ дәліздерден баспалдақ алаңынан 

шығатын вестибюльді бөлетін есіктерді алып тастауға; 

3) эвакуациялау жолдарында "жалған" есіктер орнатуға, витраждар, 

айналар, турникеттер және қалыпты эвакуациялауға кедергі келтіретін басқа 

да құрылғылар орнатуға; 

4) есіктер мен люктер арқылы шатырлар мен жабындарға шығу 

жолдарын бітеп тастауға; 

5) эвакуациялық жолдар мен шығу жолдарын (оның ішінде өткелдерді, 

дәліздерді, тамбурларды, галереяларды, лифт залдарын, баспалдақ алаңдарын, 

баспалдақ маршын, есіктерді, эвакуациялық люктерді) әртүрлі 

материалдармен, бұйымдармен, жиһазбен, жабдықтармен, өндірістік 

қалдықтармен, қоқыспен және басқа да заттармен үйіп тастауға, сондай-ақ 

эвакуациялық шығу есіктерін бұғаттауға; 

6) баспалдақ алаңдарында және жатақханалардың қабаттық дәліздерінде 

қоймалар және басқа да қосалқы үй-жайлар ұйымдастыруға, сондай-ақ 

баспалдақ маршының астында және баспалдақ алаңдарында заттарды, 

жиһаздарды үй тұрмыстық заттарын (балалар арбалары, шана, велосипедтер) 

және басқа да жанғыш материалдарды сақтауға; 

7) түнгі уақытта баспалдақтарды жарықтандыруды сөндіруге және 

ғимаратқа адамдар келетін уақытта баспалдақ алаңдарындағы есіктердің қиын 

ашылатын тиектерін бекітуге және құлыптауға; 

8) өрт туындаған жағдайда ғимараттан эвакуациялау кезінде лифтті (бар 

болса) пайдалануға рұқсат етілмейді. 

 

3 Жатақханада тұрғындарының міндеттері 

 

3.1 Университеттің үй-жайларында және аумағында өртке қарсы режим 

ережелерін сақтау. 

3.2 Бөлмеден шыққан кезде барлық электр құралдары мен 

жарықтандыруды өшіру. 

3.3 Ғимараттан эвакуациялау жоспарымен, сондай-ақ шығу 

орындарының орналасуымен танысу. 

 

4 Персоналдың өрт кезіндегі әрекеттері 

 

4.1 Өрт болған жағдайда: 

1) үй-жайда жұмыс істейтіндерді хабардар етуге, қауіпсіздік қызметіне, 

басшыға немесе басқа да лауазымды тұлғаларға хабарлауға; 

2) бұл туралы "101" телефоны бойынша өрт күзетіне дереу хабарлауға 

(бұл ретте объектінің мекенжайын, өрт шыққан жерді атау, сондай-ақ өз тегін 

хабарлау қажет); 



Е029Ш.06-10.8.02-2023 2023 жылғы «18»04. №3 редакция 8 беттің  7-беті 

 

Басқарманың 2023 жылғы «18» 04. №6 шешімімен бекітілді 

 

3) барлық жұмыстарды тоқтатуға, электр жабдықтарын токтан 

ажыратуға; 

4) егер бұл өмірге қауіп төндірмесе, қолда бар өрт сөндіру құралдарымен 

өртті сөндіру жөнінде шаралар қабылдауға; 

5) өртті сөндіруді ұйымдастыру мүмкін болмаған кезде эвакуациялау 

жоспарын басшылыққа ала отырып, үй-жайдан дереу кетуге міндетті. 

4.2 Өрт кезінде алғашқы өрт сөндіру құралдарын қолдану. 

4.3 Ұнтақты өрт сөндіргішті өрт ошағын (жанғыш сұйықтықтарды, 

жанғыш газдарды, 1000 вольтқа дейінгі кернеудегі электр қондырғыларды, 

сондай-ақ сілтілік металдар және көлік құралдарын) сөндіру үшін қолданады. 

4.4 Өрт сөндіргішті қолдану үшін пломбаны алу, чекті жұлып алу, өрт 

сөндіргіштің кеңауызын өрт ошағына бұрып, кемінде 1-2 метр қашықтықта ық 

жақта тұрып, тетікті басу қажет. 

